
ABSTRAK

Kajian deskriptif ini merupakan sebuah penyelidikan berkaitan Pengurusan Kaedah
Pameran di Muzium Etnologi Negeri Sarawak. Penyelidikan ini memfokuskan kepada bidang
pengurusan pameran seperti kaedah serta prosedur bagi melakukan pameran di sesebuah
muzium. Pengkaji telah menjalankan penyelidikan ini berlandaskan tiga (3) objektif utama
yang telah ditetapkan. Antaranya adalah, pertama, mengenalpasti keberkesanan pengurusan
kaedah pameran di Muzium Etnologi Negeri Sarawak, kedua, mengkaji faktor-faktor yang
mempengaruhi kaedah pameran koleksi di Muzium Etnologi Negeri Sarawak, dan akhir sekali
mengetahui kaedah pengurusan pameran yang diaplikasikan oleh kurator untuk melakukan
pameran di Muzium Etnologi Negeri Sarawak. Penyelidikan ini dapat dijadikan sebagai bahan
rujukan kepada golongan pengkaji yang lain pada masa akan datang. Selain itu, penyelidikan
ini penting kepada masyarakat untuk dijadikan sebagai medium bagi memungut bukti kepada
keraguan dan memberi jawapan kepada keraguan yang timbul berkaitan objek dan subjek
kajian. Muzium Etnologi Negeri Sarawak, muzium-muzium yang lain, serta pihak kurator,
dapat menjadikan penyelidikan ini sebagai alat untuk mengenalpasti kelemahan dan kekuatan

pameran yang dilakukan supaya mampu memperbaikinya ke tahap yang lebih baik.

vii



ABSTRACT

This descriptive study is a relevant research method Exhibition Management at the
State Museum of Ethnology. This research focuses on the management of exhibitions such as
the methods and procedures for doing the show in a museum. The researcher conducting this
research is based on three (3) main objectives that have been set. Among them are, first,
determine the effectiveness of management methods exhibition at the State Museum of
Ethnology, second, examines the factors that influence the method of collection exhibition in
the State Museum of Ethnology, and finally discover the exhibition management methods
applied by the curator to do an exhibition at Museum of Ethnology State. This research could
be used as a reference to the other researchers in the future. In addition, this research
important to the community to serve as a medium for collecting evidence to doubt and give
answers to the doubts arise related objects and subjects. State Museum of Ethnology, other
museums, and the curator, can make this research as a tool to identify the weaknesses and

strengths of the show is done to be able to improve it to a better level .

BAB 1

PENDAHULUAN

1.0 PENGENALAN

Bab satu (1) ini merangkumi latar belakang kajian yang menjelaskan kepada pembaca
berkaitan objek dan subjek kajian. Bab ini juga mengandungi permasalahan kajian yang
mendorong pengkaji untuk menjalankan kajian ini. Pada bahagian ini, pembaca akan
memahami tentang masalah atau isu yang dilihat oleh pengkaji dan membuatkan pengkaji
menetapkan beberapa objektif kajian bagi menyelesaikan permasalahan tersebut. Bagi
menyelesaikan permasalahan kajian tersebut dan mencapai objektif kajian yang telah
ditetapkan, pengkaji telah menimbulkan beberapa persoalan Kkajian bagi membantu
memudahkan lagi kajian dijalankan. Melalui bab satu (1) ini juga, pembaca akan dijelaskan
berkaitan kepentingan kajian ini kepada beberapa pihak yang terlibat. Selain itu, pada bab ini
juga pengkaji telah menjelaskan tentang skop dan lokasi kajian serta kerangka kerja yang

digunakan bagi menjalankan kajian ini.

1.1  LATAR BELAKANG KAJIAN
Objek bagi kajian ini adalah Muzium Etnologi Negeri Sarawak. Muzium Negeri

Sarawak mempunyai sejarahnya yang tersendiri. Muzium ini merupakan salah sebuah



muzium yang terbaik di seluruh Asia. la juga merupakan sebuah muzium yang mempunyai
koleksi artifak arkeologi dan etnologi Borneo yang sangat baik. Muzium ini terletak di Jalan
Tun Abang Haji Openg, 93566, Kuching, Sarawak. Muzium Negeri Sarawak merupakan
sebuah muzium yang tertua dan terkenal di Asia Tenggara. Walaupun muzium ini tidaklah
secanggih muzium-muzium lain yang terdapat di Malaysia, namun ianya mampu
menggambarkan semangat pengasasnya iaitu Raja Putih Sarawak, Charles Brooke. Muzium
ini dibina oleh Charles Brooke sendiri atas galakan sahabatnya, Alfred Russel Wallace yang
terkenal dengan Wallace Line yang memisahkan Bali dari Lombok. Bangunan asal Muzium
Negeri Sarawak telah dibina pada tahun 1891 dan diperluaskan pada tahun 1911. la
mempamerkan kesenian asli dan kraf tempatan serta koleksi spesimen fauna tempatan yang
dikumpul oleh Wallace. Muzium ini berkembang perlahan-lahan dan berjaya menggambarkan
identiti dan tradisi tempatan. Muzium Sarawak memperoleh pengiktirafan antarabangsa bukan
sahaja sebagai muzium yang hebat tetapi juga sebagai pusat penyelidikan Borneo di mana
Muzium Jurnal Sarawak yang diterbitkan setiap tahun untuk edaran dunia sejak tahun 1910.
la kaya dengan kesenian, kebudayaan dan warisan Sarawak serta repositori kelas pertama
budaya Borneo dengan koleksi flora dan fauna di Borneo yang terbesar di dunia. Bagi
menghargai kewujudannya, Muzium Sarawak telah ditubuhkan sebagai sebuah jabatan

sepenuhnya di bawah Kementerian Pelancongan dan Warisan Sarawak.

Manakala subjek bagi kajian ini pula adalah pengurusan kaedah pameran yang
diamalkan di muzium berkenaan. Pelbagai kaedah yang digunakan bagi menjayakan pameran
di sana. Kaedah yang digunakan dipengaruhi oleh pelbagai faktor. Antaranya adalah saiz
koleksi, tahap sensitiviti koleksi terhadap suhu dan suasana persekitarannya, bilangan koleksi

dan sebagainya.



1.2 PERMASALAHAN KAJIAN

Menurut Piaw. C.Y (2006), masalah kajian merupakan isu yang timbul, yang menarik
perhatian atau menjadi penggerak serta dorongan untuk melakukan kajian ke atasnya.
Terdapat beberapa perkara atau isu yang timbul yang telah menarik perhatian pengkaji untuk
menjalankan kajian ini. Antaranya adalah masyarakat kurang jelas tentang kaedah pengurusan
pameran yang betul. Kerap kali masyarakat melawat sesebuah pameran hanya ingin melihat
koleksi artifak yang dipamerkan dan tidak mengambil tahu mengenai pengurusan kaedah
pameran yang betul. Pengkaji melihat, pengurusan kaedah pameran di Muzium Etnologi
Negeri Sarawak dipengaruhi faktor-faktor dan ciri-ciri koleksi yang tertentu, sebagai
permasalahan bagi kajian ini. Antara faktor yang mempengaruhinya adalah faktor saiz koleksi
dan tahap sensitivitinya terhadap suhu dan persekitaran. Akhir sekali, pengkaji mendapati
bahawa kaedah pameran yang diaplikasikan oleh kurator Muzium Etnologi Negeri Sarawak

kurang didedahkan kepada masyarakat.

1.3 OBJEKTIF KAJIAN

Dalam kajian ini, pengkaji telah menetapkan tiga (3) objektif kajian. Antara

objektifnya adalah :

i.  Mengenalpasti keberkesanan pengurusan kaedah pameran koleksi di Muzium Etnologi
Negeri Sarawak.
ii.  Mengkaji faktor-faktor yang mempengaruhi kaedah pameran koleksi di Muzium
Etnologi Negeri Sarawak.
iii.  Mengetahui pengurusan kaedah pameran yang diaplikasikan oleh kurator untuk

melakukan pameran di Muzium Etnologi Negeri Sarawak.



1.4  PERSOALAN KAJIAN

Berdasarkan pemerhatian sendiri pengkaji di lokasi kajian, pengkaji mendapati

beberapa persoalan dapat ditimbulkan bagi menjalankan kajian ini. Antaranya adalah :

I.  Adakah pengurusan kaedah pameran koleksi di Muzium Etnologi Negeri Sarawak
berkesan?
ii. Apakah faktor-faktor yang mempengaruhi kaedah pameran koleksi di Muzium
Etnologi Negeri Sarawak?
iii.  Bagaimanakah kaedah pengurusan pameran yang diaplikasikan di Muzium Etnologi

Negeri Sarawak?

1.5  SIGNIFIKAN KAJIAN

Kajian ini mempunyai kepentingannya yang tersendiri dan mampu memberi impak

kepada pelbagai pihak. Antaranya adalah :
15.1 Kepentingan Kepada Golongan Pengkaji.

Setiap kajian yang dilakukan di dunia ini mempunyai signifikan atau kepentingannya
yang tersendiri. Kajian ini dapat dijadikan sebagai rujukan kepada pengkaji yang ingin
melakukan kajian pada masa akan datang. Pengkaji lain dapat menjadikan kajian ini sebagai
satu rujukan untuk memperoleh sumber pengetahuan yang sah dan boleh dipercayai samada
sumber pengetahuan yang saintifik atau logik berkaitan pengurusan kaedah pameran di

sesebuah muzium atau galeri.



1.5.2 Kepentingan Kepada Masyarakat.

Kajian ini juga penting kepada masyarakat. la dapat dijadikan sebagai alat untuk memungut
bukti kepada keraguan dan memberi jawapan kepada keraguan dan masalah yang timbul berkaitan
objek dan subjek kajian. Selain itu, kajian ini dapat memperbetulkan stereotaip, tradisi dan
kepercayaan yang tidak benar serta dapat dijadikan sebagai alat penerangan, iaitu untuk menerangkan
keadaan sebenar dalam suatu fenomena, sperti perbezaan, perhubungan dan sebagainya berdasarkan

aspek yang dikaji.
1.5.3 Kepentingan Kepada Muzium Etnologi Negeri Sarawak.

Kajian ini juga akan memberi impak kepada pihak Muzium Etnologi Negeri Sarawak
sendiri. Muzium berkenaan boleh menjadikan kajian ini sebagai alat untuk mengenalpasti
kelemahan dan kekuatan pengurusan kaedah pameran mereka. Dalam masa yang sama
mereka dapat memperbaiki pengurusan kaedah pameran yang diaplikasikan sekarang kepada

yang lebih baik.

1.5.4 Kepentingan Kepada Muzium Lain.

Kajian ini dapat dijadikan sebagai sumber rujukan oleh pihak muzium yang lain.
Kajian ini mampu menyalurkan maklumat-maklumat dan data-data yang sahih untuk

dijadikan sebagai rujukan pihak muzium yang lain.

1.5.5 Kepentingan Kepada Kurator Muzium.

Bagi pihak kurator Muzium Etnologi Negeri Sarawak serta muzium-muzium yang
lain, kajian ini mampu membantu mereka mengenalpasti pengurusan kaedah pameran yang
bersesuaian dengan jenis dan ciri-ciri koleksi tertentu. Kajian ini juga akan membantu pihak

kurator untuk mengadakan pameran menggunakan sistem pengurusan yang betul supaya



pameran tersebut berjaya dilaksanakan, dalam masa yang sama mampu menarik minat lebih

ramai pengunjung untuk berkunjung ke muzium berkenaan.

1.6 SKOP KAJIAN

Kajian ini tertumpu kepada bidang pengurusan kaedah pameran artifak muzium di
mana ianya melibatkan individu-individu yang berkerjaya sebagai kurator muzium. Aspek
yang ingin dikaji adalah pengurusan kaedah pameran di Muzium Etnologi Negeri Sarawak.
Pengkaji menitikberatkan aspek pengurusan kaedah pameran, pemeliharaan dan pemuliharaan
koleksi, penyimpanan koleksi, kaedah mendapatkan koleksi serta cara mendokumenkan
koleksi yang terrdapat di Muzium Etnologi Negeri Sarawak. Kajian ini juga akan mengkaji
faktor-faktor dan ciri-ciri yang mampu mempengaruhi pengaplikasian pengurusan kaedah
pameran di muzium berkenaan. Akhir sekali, kajian ini menumpukan kepada aspek kaedah
pameran yang diaplikasikan oleh kurator muzium terbabit bagi mempamerkan koleksi

artifaknya kepada umum.

Dari aspek respondan, pengkaji menfokuskan kepada kakitangan Muzium Etnologi
Negeri Sarawak. Pengkaji sengaja menjadikan kakitangan muzium sebagai respondan bagi
mendapatkan maklumat yang lebih lanjut berkaitan aktivi pameran yang dijalankan di
muzium berkenaan. Selain itu, pengkaji juga menfokuskan golongan pelajar yang terdiri
daripada siswa siswi Universiti Malaysia Sarawak yang mendaftar dalam program
Pengurusan Seni. Pelajar program Pengurusan Seni lebih terdedah kepada bidang pengurusan
acara termasuklah pameran di muzium. Dengan ini, pengkaji dapat menerima maklum balas

akademik berkaitan pengurusan kaedah pameran di muzium dari mereka.



Dari aspek lokasi kajian pula, skop bagi lokasi kajian ini tertumpu kepada Muzium
Etnologi Negeri Sarawak. Hal ini kerana muzium berkenaan telah lama ditubuhkan dan
banyak melakukan pameran yang melibatkan koleksi etnologi yang dikumpulkan. Pengkaji
dapat mengumpulkan maklumat dan data berkaitan pengurusan kaedah pameran yang telah

diaplikasikan di muzium berkenaan.

1.7 LIMITASI KAJIAN

Bagi menjalankan kajian ini, pengkaji akan mengahadapi beberapa cabaran dan
limitasi yang tertentu. Cabaran atau limitasi yang bakal dihadapi oleh pengkaji adalah
kekurangan sumber maklumat dan data berkaitan objek kajian. Maklumat dan data berkaitan
objek kajian tidak banyak didokumenkan dalam bentuk buku, artikel atau jurnal. Hal ini
menyebabkan pengkaji perlu mengumpul maklumat dan data berkaitan objek kajian melalui
sumber lain seperti internet dan merujuk kepada kajian lepas yang telah dijalankan oleh
pengkaji yang lain. Perkara ini sedikit sebanyak telah membataskan sumber maklumat dan

data yang mampu diperoleh oleh pengkaji bagi menjalankan kajian ini.

Permasalahan dari aspek masa. Kakitangan Muzium Etnologi Negeri Sarawak
kebanyakannya sibuk dengan tugas masing-masing sepanjang masa. Jadi ianya menyukarkan
pangkaji untuk mengatur sesi temubual bersama informan yang disasarkan seperti kurator
muzium dan kakitangan yang lain. Pengkaji tidak dapat mengatur sesi temu bual mengikut
kelapangan masa pengkaji, sebaliknya perlu mengikut kelapangan masa kakitangan muzium

berkenaan. Hal ini menyukarkan pengkaji untuk mendapatkan maklum balas dari informan.

Pengkaji juga akan menghadapi kesukaran untuk mendapatkan maklumat dan data

sekunder. Hal ini kerana, lokasi kediaman pengkaji berada agak jauh dengan beberapa lokasi



pengumpulan maklumat dan data sekunder seperti Pustaka Negeri Sarawak. Pengkaji perlu

mencari inisiatif yang relevan untuk pergi ke lokasi berkenaan.

Akhir sekali, pengkaji akan menghadapi masalah untuk merujuk kepada kajian lepas.
Hal ini disebabkan masa bilik tesis Fakulti Seni Gunaan dan Kreatif (FSGK) dibuka berselisih
dengan masa kelas pengkaji. Selain itu, bilik tesis berkenaan hanya dibuka untuk jangka masa

yang agak singkat iaitu dua (2) jam.

1.8 LOKASI KAJIAN

Kajian ini dilakukan di Muzium Etnologi Negeri Sarawak. Muzium ini terletak di
Jalan Tun Abang Haji Openg, 93566 Kuching, Sarawak. Jarak antara Desa llmu, Kota
Samarahan, Sarawak ke Muzium Negeri Sarawak adalah sejauh 23.1 Kilometer (KM) dan

mengambil masa selama 29 minit untuk sampai.

Gambar 1 : Peta Lokasi Kajian.



